
gjer dei nøy

fernbanen taper politikarane

mot bilvegane Abd
r Jernbanen vert utkonkurrert av personbilen. 0g det
kjem til å verta verre. I siste nummeret av bladet For
jernbane kan ein lesa ein interessant artikkel om korleis
nye bilvegar vert prioriterte framfor ny og betre jernbane.

r Nokre døme frå bladet Oslo-Kongsberg: Ny veg har
gjort reisetida dobbelt så lang om du tek toget i staden
for bilen - sjølv om toget ikkje stoggar mellom deito
byane. Oslo-Kristiansand: I dag går det mykje raskare
med bil, medrekna kø langs vegen. Sjølvsagt er det
vedteke nyfirefelts motorveg på heile strekninga.

r Oslo-Kon gsvin ger får ny firefe lts motorve g. J ernba-
nen på same strekninga får berre vedlikehaldspengar.
Kristiansand-Stavanger: Fleire nye bilbruer og tunne-
lar har gjort reisetida kortare for bilen. Reisetida for
toget er den same som før. I Trøndelag kjem det ny E6.

Jernbanen opplever langt mindre satsingar. Bergen-
0slo får hardangerbru og stadige utbetringar av vegen.
Toget mellom Oslo og Bergen går derimot seinare enn
i 1980-åra. Vedtaket om Ringerikstunnelen har vore sys-
tematisk oversett.

r Samferdsledepartementet vil sjølvsagt visa til nybyg-
ging og oppgradering av strekningar. På nettsida til
departementetfinn du ei heil liste over pågåande og
planlagde prosjekt. Men det er noko tafatt over det
heile. Merkeleg, eigenleg, for ei satsing på jernbanen
ville vore ei god vinnarsak for kvar ei regjering. Eit pro-
blem for jernbaneplanlegginga i dag er likevel for store
visjonar frå visse miljø - som høgfartsbanar mellom
Trondh eim-0slo, Stavang er-0slo og Bergen-0slo. Rei-
setida er viktig, men truleg kan reisetida gå nok ned
utan eislik utbygging.

r Samferdsledepartementet har no sett ned ei gruppe
som inovember skal koma opp med framlegg til korleis
utfordringane til jernbanen kan løysast. Der bør finan-
siering vera eit vikig tema. Ein av grunnane til den mas-
sive vegutbygginga er bruk av bomfinansiering. Ein bør
såleis innsjå at jernbanen ikkje vil kunna få til naudsynt
utbygging dersom allfinansiering skal skje gjennom
statsbudsjettet.

